
Dattakritam Shiva Stotram

த³த்தக்ரு’தம் ஶிவஸ்தோத்ரம்

த³த்த உவாச ।
ஸம்ஸாரகூபே பதிதோऽஸ்மி தை³வாந்மோஹேந கு³ப்தோ ப⁴வது:³க²பங்கே ।
அஜ்ஞாநநாம்நா தமஸாऽऽவ்ரு’தோऽஹம் பரம் ந விந்தா³மி ஸுராதி⁴நாத² ॥ 7॥
பி⁴ந்நஸ்த்ரிஶூலேந ப³லீயஸாऽஹம் பாபேந சிந்தாக்ஷுரபாடிதஶ்ச ।
தப்தோऽஸ்மி பஞ்சேந்த்³ரியதீவ்ரதாபை: ஶ்ராந்தோऽஸ்மி ஸந்தாரய ஸோமநாத² ॥
8॥
ப³த்³தோ⁴ऽஸ்மி தா³ரித்³ர்யமயைஶ்ச ப³ந்தை⁴ர்ஹதோऽஸ்மி ரோகா³நலதீவ்ரதாபை: ।
க்ராந்தோऽஸ்ம்யஹம் ம்ரு’த்யுபு⁴ஜங்க³மேந பீ⁴தோ ப்⁴ரு’ஶம் கிம் கரவாணி ஶம்போ⁴ ॥
9॥
ப⁴வாப⁴வாப்⁴யாமதிபீடி³தோऽஹம் த்ரு’ஷ்ணாக்ஷுதா⁴ப்⁴யாம் ச ரஜஸ்தமோப்⁴யாம் ।
ஈத்³ரு’க்ஷயா ஜரயா சாபி⁴பூ⁴த: பஶ்யாவஸ்தா²ம் க்ரு’பயா மேऽத்³ய நாத² ॥ 10॥
காமேந கோபேந ச மத்ஸரேண த³ம்பே⁴ந த³ர்பாதி³பி⁴ரப்யநேகை: ।
ஏகைகஶ: கஷ்டக³தோऽஸ்மி வித்³த⁴ஸ்த்வம் நாத²வத்³வாரய நாத² ஶத்ரூந் ॥ 11॥
கஸ்யாபி கஶ்சித்பதிதஸ்ய பும்ஸோ து:³க²ப்ரணோதீ³ ப⁴வதீதி ஸத்யம் ।
விநா ப⁴வந்தம் மம ஸோமநாத²குத்ராபி காருண்யவசோऽபி நாஸ்தி ॥ 12॥
தாவத்ஸ கோபோ ப⁴யமோஹது:³கா²ந்யஜ்ஞாநதா³ரித்³ர்யருஜஸ்ததை²வ ।
காமாத³யோ ம்ரு’த்யுரபீஹ யாவந்நம: ஶிவாயேதி ந வச்மி வாக்யம் ॥ 13॥
ந மேऽஸ்தி த⁴ர்மோ ந ச மேऽஸ்தி ப⁴க்திர்நாஹம் விவேகீ கருணா குதோ மே ।
தா³தாऽஸி தேநாஶு ஶரண்ய சித்தே நிதே⁴ஹி ஸோமேதி பத³ம் மதீ³யே ॥ 14॥
யாசே ந சாஹம் ஸுரபூ⁴பதித்வம் ஹ்ரு’த்பத்³மமத்⁴யே மம ஸோமநாத² ।
ஶ்ரீஸோமபாதா³ம்பு³ஜஸந்நிதா⁴நம் யாசே விசார்யைம்வ ச தத்குருஷ்வ ॥ 15॥
யதா² தவாஹம் விதி³தோऽஸ்மி பாபஸ்ததா²ऽபி விஜ்ஞாபநமாஶ‍்ரு’ணுஷ்வ ।
ஸம்ஶ்ரூயதே யத்ர வச: ஶிவேதி தத்ர ஸ்தி²தி:ஸ்யாந்மம ஸோமநாத² ॥ 16॥

கௌ³ரீபதே ஶங்கர ஸோமநாத² விஶ்வேஶ காருண்யநிதே⁴ऽகி²லாத்மந் ।
ஸம்ஸ்தூயதே யத்ர ஸதே³தி தத்ர கேஷாமபி ஸ்யாத்க்ரு’திநாம் நிவாஸ: ॥ 17॥
இதி ப்³ரஹ்மபுராணே ஸப்தத³ஶாதி⁴கஶததமாத்⁴யாயாந்தர்க³தம்

த³த்தக்ரு’தம் ஶிவஸ்தோத்ரம் ஸமாப்தம் ।
ப்³ரஹ்மபுராண । அத்⁴யாய 117/7-17॥

